
GOUVÈNÈ CUOMO BAY SIBVANSYON KONPETITIF NAN EDIKASYON POU KAT (4) DISTRI KI TE JWENN 

PLIS PASE $21 MILYON DOLA NAN EKONOMI LAJAN POU EFIKASITE EPI KI KAPAB SÈVI KÒM MODÈL 

POU LÒT DISTRI YO 

 

Jodi a, Gouvènè Andrew M. Cuomo te fè lwanj pou kat (4) distri lekòl modèl ki te jwenn plis pase $21 

milyon dola nan ekonomi lajan pou efikasite epi ki te resevwa sibvansyon pou plis pase $12 milyon dola 

sou twazan nan pwogram sibvansyon konpetitif Gouvènè a bay nan edikasyon.  

 

Sibvansyon konpetitif nan edikasyon pou rekonpans efikasite nan jesyon bay rekonpans pou distri lekòl 

ki te mete estrateji tounèf anplas pou amelyore efikasite jeneral jesyon distri lekòl la, pandan y ap 

konsève oswa amelyore siksè elèv yo. Distri lekòl ki toupatou nan eta a te resevwa envitasyon pou aplike 

pou yon sibvansyon lè yo montre ekonomi lajan nan deans yo te reyalize nan distri yo. 

 

Gouvènè Cuomo di konsa, “Laverite senp lan sèke Eta New York depanse plis lajan pou chak elèv pase 

nenpòt lòt eta nan nasyon an, epoutan li kontinye rete dèyè nan pèfòmans elèv yo. Nou pa kapab 

kontinye mande kontribiyab yo pou bay plis lajan tanzantan; olye sa, sistèm edikasyon nou dwe vin pi 

efikas ak konsantre depans yo sou siksè elèv yo. Nou dwe peye pou pèfòmans lan, epi kat (4) distri nou 

bay rekonpanse jodi a reprezante bon jan egzanp kote inovasyon ak aksyon dinamik kapab redui mank 

efikasite ak depans ki pa nesesè. Refòm tankou distri lekòl ki jwenn rekonpans yo montre kijan distri ki 

toupatou nan eta a kapab pi byen asire lajan kontribiyab yo depans pou bay timoun nou yo yon 

edikasyon kalite siperyè.” 

 

Nan de (2) dènye ane yo, Gouvènè Cuomo te ogmante Èd pou Edikasyon Eta a 8,6% (yon ogmantasyon 

4,2% nan ane akademik 2012-2013, ak yon ogmantasyon 4,4% nan ane akademik 2013-2014 pou yon 

total $1,7 milya dola). Ogmantasyon nan depans lekòl yo nan eta a, sipò Eta a bay pou edikasyon, ak taks 

sou pwopriyete lekòl yo depase to enflasyon an lontan sou dènye dizan yo. Lekòl piblik New York yo 

depanse plis lajan pou chak elèv ($18.618) pase nenpòt lòt eta ak 76 pousan anplis mwayèn nasyonal la. 

Men, depans pou edikasyon avanse New York pa bay pèfòmans siperyè elèv yo kòm rezilta. 

Kat (4) distri ki endike anba la a te genyen nan sibvansyon konpetitif Gouvènè a nan edikasyon pou 

efikasite jesyon – distri sa yo te reyalize yon ekonomi lajan total $21.770.300 dola nan efikasite, epi yo te 

resevwa yon total sibvansyon $12.261.261 dola nan eta a.  

 

Distri Lekòl Queensbury Unified 

Sipè-entandan: Dr. Douglas W. Huntley 

 

Queensbury UFSD te resevwa yon rekonpans $561.261 dola sou 3 ane pou idantifikasyon yon total 

$623.623 dola nan ekonomi lajan nan depans ki kalifye. Sa te reyalize nan:  

• Yon Pwogram Jesyon jeneral Enèji, ki te gen ladan posiblite dlo ize distri a, yon enstalasyon kontwòl 

san fil ak òdinatè biwo, ak itilizasyon lojisyèl ak aplikasyon ki disponib nan Google Apps; epi 

• Gwoupman Anplwaye Sipò Biwo Santral, ki reyalize avèk izaj ak re-afektasyon responsablite 

rès anplwaye yo. 

 

Distri Lekòl Vil Newburgh 

Sipè-entandan: Ralph Pizzo 

 

Distri Lekòl Vil Newburgh te resevwa yon rekonpans $3.600.000 dola sou twa (3) ane pou idantifikasyon 

yon total $5.733.920 dola nan ekonomi lajan nan depans ki kalifye. Sa te reyalize nan:  

• Re-aliyman orè klas yo nan distri a, ki te pèmèt yo fè yon rediksyon 5,5 otobis ki te nan kontra 

flòt otobis la, epi ki te pèmèt distri a redui kontra apa yo pou edikasyon espesyal ak sèvis 

transpò elèv pawasyal yo; 

• Lansman yon akizisyon konpetitif pou kontra ki la deja konsènan sèvis transpò elèv ki nan distri a; 

• Revizyon konpayi ak tarif asirans sante distri a; epi 

• Yon Pwogram Prevansyon jeneral pou Depans nan Enèji (CAP). 

 

Distri Lekòl Vil Rochester 

Sipè-entandan: Bolgen Vargas 

 

Distri Lekòl Vil Rochester te resevwa yon rekonpans $4.500.000 dola sou 3 ane pou idantifikasyon yon 

total $9.544.293 dola nan ekonomi lajan nan depans ki kalifye. Sa te reyalize nan:  

• Yon rediksyon jeneral nan Sèvis Kontra ki nan kategori bidjè Chèf Lekòl yo ak 

• Antretyen Izin; 

• Itilizasyon resous entèn ak espètiz pou sipòte devlopman pwofesyonèl pou anplwaye distri a; 

• Gwoupman Anplwaye Sipò Biwo Santral ki reyalize nan izaj ak re-òganizasyon; epi 

• Verifikasyon avantaj Depandan ki asosye avèk pwogram asirans sante distri a. 

Distri Lekòl Vil Kenmore-Tonawanda 

Sipè-entandan: Mark Mondanaro 

 

Distri Lekòl Vil Kenmore-Tonawanda te resevwa yon rekonpans $3.600.000 dola sou 3 ane pou 

idantifikasyon yon total $5.868.464 dola nan ekonomi lajan nan depans ki kalifye. Sa te reyalize nan:  

• Mete anplwaye yo nan yon plan sante ki gen pwòp asirans li; 

• Gwoupman Anplwaye Biwo Santral, ki reyalize avèk izaj ak re-afektasyon responsablite rès 

anplwaye yo; 

• Re-konfigirasyon wout otobis ki la deja ak eliminasyon yon pòsyon nan flòt otobis ki gen kontra 

yo (10 otobis) annapre; epi 

• Devlopman yon Plan Jesyon Jeneral Enèji, ki te gen ladan ajisteman tanperati bilding, 

enstalasyon kaptè mouvman pou ekleraj, ak dispozisyon orè kòmansman bilding pou evite tarif 

konsomasyon enèji ki wo. 

 

Edikasyon piblik nan New York reprezante yon angajman enpòtan Eta a ak resous lokal yo. Avèk nivo 

depans total ki depase $58 milya dola, Nouyòkè yo kenbe pi wo nivo depans pou chak elèv nan nasyon 

an - menm nan moman finansye difisil sa yo. Non sèlman edikasyon an se pi gwo domèn depans Eta a, 

men tou li se pi gwo eleman taks sou pwopriyete lokal yo. Envestisman enpòtan sa a se yon refleksyon 

angajman Eta New York depi lontan pou bay opòtinite pou tout elèv yo. Menmsi New York fè 

envestisman finansye enpòtan nan edikasyon (depans pou chak elèv pi wo pami eta yo), New York tonbe 

dèyè nan pousantaj elèv ki gradye yo. Sèlman 74 pousan elèv nou yo gradye nan lekòl segondè, epi 

sèlman 35 pousan pare pou kolèj oswa pou karyè. Rekonesans yon avni pwospè pou Eta a depannde 

kalite edikasyon piblik. Bidjè Egzekitif 2013-2014 ap kontinye travay devlopman yon sistèm edikasyon ki 

asire chak timoun gen yon opòtinite pou bon kalite edikasyon debaz, epi pou tout timoun yo edike nan 

lekòl ki gen ekselan pwofesè ak dirijan, ki responsab pou siksè elèv yo. 

